
	                                        1. ՀՀ ֆինանսների նախարարություն
	29.03.2022

	
	N 01/11-4/5249-2022

	     Առաջարկություններ և դիտողություններ առկա չեն: 


	

	2. ՀՀ արդարադատության նախարարություն
	20.04.2022

	
	N 01/27.1/16601-2022

	

	1.Նախագծի 1-ին հոդվածի համաձայն՝ «Կրթության մասին օրենքի» (այսուհետ՝ Օրենք)՝ 37-րդ հոդվածի 1-ին մասը լրացվում է 14.4-րդ կետով՝ հետևյալ բովանդակությամբ. «14.4)  հաստատում է կազմակերպությունների կրթական ծրագրերի իրականացման մասով ենթակառուցվածքների գույքային և ռեսուրսային հագեցվածության չափաքանակները.»: 
Այս առումով գտնում ենք, որ անհրաժեշտ է պարզաբանել՝ ինչ «ենթակառուցվածքների» մասին է խոսքը, բացի այդ, հարկ է նկատի ունենալ, որ  Օրենքում բացակայում են կարգավորումներ հիշյալ ենթակառուցվածքների գույքային և ռեսուրսային հագեցվածության չափաքանակների  վերաբերյալ:
Այս առումով գտնում ենք, որ Նախագիծը խմբագրման կարիք ունի:
	Միաժամանակ, նախագծի 1-ին հոդվածում «37-րդ հոդվածը լրացնել նոր 14.4-րդ կետով» բառերն անհրաժեշտ է փոխարինել «37-րդ հոդվածի 1-ին մասը լրացնել 14.4-րդ կետով» բառերով:

	           Ընդունվել է:


	2. Նախագծի 2-րդ հոդվածով նախատեսվում է, որ կրթական ծրագրերով սահմանային տեղերի փոփոխությունը, նախադպրոցական տարիքային խմբերով, մասնագիտությունների գծով (ըստ ուսուցման ձևերի, կրթության հիմքերի, կրթական ծրագրերի, որակավորման աստիճանների) գործունեության թույլտվությունը հաստատվում է լիցենզիայի հերթական ներդիրով: Այս առումով, նկատի ունենալով «Լիցենզավորման մասին» օրենքի հոդված 18-ով նախատեսվող «լիցենզիայի ներդիրների» հասկացությունը՝ անհրաժեշտ է նշել, որ թույլտվությունը հաստատվում է լիցենզիայով, և Նախագծով  նախատեսվող կարգավորումը, ըստ որի՝ «թույլտվությունը հաստատվում է լիցենզիայի հերթական ներդիրով»՝ չի համապատասխանում «Լիցենզավորման մասին» օրենքի հիշյալ կարգավորումներին: Ուստի առաջարկում ենք վերախմբագրել Նախագծի հոդված 2-ով նախատեսվող կարգավորումը: 

	            Ընդունվել է:


	2.Նախագծի 2-րդ հոդվածից անհրաժեշտ է հանել «նոր» բառը, իսկ «3.1» թվերը փոխարինել «4» թվով:

	            Ընդունվել:

	3. ՀՀ արդարադատության նախարարություն
	09.06.2022

	
	N 01/27.1/25070-2022

	     Առաջարկություններ և դիտողություններ առկա չեն: 


	

	4. ՀՀ Վարչապետի աշխատակազմի իրավաբանական վարչություն
	23.06.2022

	
	N 01/11/22081-2022

	
Նախագծի 1-ին հոդվածով լիազոր մարմնին իրավասություն է վերապահվում ուսումնական հաստատություններում իրականացնել (…) մշտադիտարկումներ և սահմանել մշտադիտարկումներ իրականացնելու կարգը:  Այս առումով հարկ է նշել, որ «Տեսչական մարմինների մասին» ՀՀ օրենքի 6-րդ հոդվածի համատեքստում պարզաբանված և որոշակիացված չէ լիազոր մարմնի ղեկավարին վերապահվող լիազորության համադրելիությունը համապատասխան տեսչական մարմնի լիազորությունների հետ:
	
	           Ընդունվել է:

	5. ՀՀ Վարչապետի աշխատակազմի կարգավորման ազդեցության գնահատման վարչություն
	23.06.2022

	
	N 01/11/22081-2022

	Նախագծի Հոդված 2-ով սահմանվում է, որ «Կրթական ծրագրերի մասով արված ցանկացած փոփոխության դեպքում` սահմանային տեղերի փոփոխությունը, նախադպրոցական տարիքային խմբերով և մասնագիտությունների գծով գործունեության թույլտվությունը սահմանվում է լիցենզիայի ներդիրում և յուրաքանչյուր փոփոխության դեպքում տրվում է հերթական ներդիր:»: Այս կապակցությամբ անհրաժեշտ է պարզաբանել, թե ինչ խնդիր է լուծում հերթական ներդիրի տրամադրումը, ինչ ընթացակարգով է այն տրամադրվելու, որոնք են լինելու դրա դիմման, ստացման և մերժման իրավական հիմքերը և  արդյոք այս կարգավորումը չի առաջացնելու  շահագրգիռ պետական մարմինների և շահառու ուսումնական հաստատությունների վարչարարական բեռը: 
Միաժամանակ, հարկ է նշել, որ կրթական ծրագրերի մասով վերը թվարկված լիցենզավորման պայման և պահանջ հանդիսացող փոփոխությունների նկատմամբ պատշաճ վերահսկողության խնդիրը մշտադիտարկման գործիքներով լուծելու առաջարկը նույնպես խնդրահարույց է լիազոր մարմնի՝ որպես քաղաքականություն մշակող և վերահսկող  մարմնի շահերի բախման, ինչպես նաև լրացուցիչ վարչարարության առաջացման տեսանկյունից: 
Առաջարկվող (ներդիրներ) և գործող (հաշվետվություններ) կարգավորման արդյունավետությունը և  ազդեցությունները գնահատելու նպատակով առաջարկում ենք ներկայացնել հանրային և մասնավոր հատվածների մասով հնարավոր ծախսերի և օգուտների նախնական հաշվարկ:

	
	           Չի ընդունվել, 
քանի որ նախագծով նախատեսվում է որոշակի կրթական առանձնահատկություններ սահմանել լիցենզիայի ներդիրում՝ մասնավորապես նախադպրոցական տարիքային խմբերով գործունեության թույլտվությունը, համակազմի սահմանային տեղերի փոփոխությունը, հանրակրթական ծրագրերով համակազմի սահմանային տեղերի փոփոխությունը, մասնագիտությունների գծով` ըստ կուրսերի սովորողների նախատեսվող սահմանային տեղերի թվի փոփոխությունը, ըստ ուսուցման ձևերի, կրթության հիմքերի, կրթական ծրագրերի, որակավորման աստիճանների գործունեության թույլտվությունը, որոնք կրթական գործընթացը կարգավորելու իմաստով անհրաժեշտ պահանջներ են: Լիցենզիայի ներդիրը տրամադրվելու է թույլտվության կամ փոփոխության մասին Կրթության, գիտության, մշակույթի և սպորտի նախարարի հրամանի հիմքով և ներդիրի համար դիմում ներկայացնելու ինչպես նաև վճարում կատարելու անհրաժեշտություն չկա: Ուստի չկա նաև լրացուցիչ վարչարարության խնդիր:

	5. ՀՀ Վարչապետի աշխատակազմի սոցիալական հարցերի վարչություն
	23.06.2022

	
	N 01/11/22081-2022

	1. Նախագծով առաջարկվում է ուսումնական հաստատությունների լիցենզավորման գործընթացի արդյունավետությունը բարձրացնելու նպատակով «Կրթության մասին» օրենքում կրթության պետական կառավարման լիազորված մարմնի լիազորությունների մեջ լրացնել լիցենզավորված ուսումնական հաստատություններում լիցենզավորման պահանջների և պայմանների համապատասխանության մշտադիտարկումների կարգ սահմանելու, համապատասխան մշտադիտարկումներ իրականացնելու, ինչպես նաև կրթական ծրագրերի իրականացման մասով լաբորատորիաների, արհեստանոցների, ամբիոնների, բժշկական մասնագիտությունների գծով նաև կլինիկական ամբիոնների (բազայի), մարզադահլիճի և դրանց սարքերով, սարքավորումներով, նյութերով, գույքով հագեցվածության չափաքանակները հաստատելու իրավասություններ: 
Գտնում ենք, որ նախագիծը լրացուցիչ քննարկման և հիմնավորման կարիք ունի հետևյալ նկատառումներից ելնելով.
1. Մեր կարծիքով, նախագծով առաջարկվող հիմնական կարգավորումները համահունչ չեն «Լիցենզավորման մասին» օրենքի (այսուհետ՝ օրենք) ընդհանուր տրամաբանությանը և մոտեցումներին: Մասնավորապես՝
1) օրենքի 10-րդ հոդվածի 2-3-րդ մասերով սահմանված է, որ լիցենզավորման հարաբերությունները կարգավորվում են միայն օրենքով և կառավարության հաստատած լիցենզավորման կարգերով, մինչդեռ նախագծի 1-ին հոդվածը նախատեսում է լիցենզավորված ուսումնական հաստատություններում լիցենզավորման պահանջների և պայմանների համապատասխանությունը պարզելու նպատակով մշտադիտարկումներ իրականացնելու կարգի սահմանում կրթության պետական կառավարման լիազորված մարմնի կողմից,
2) օրենքի 4-րդ հոդվածի 3-րդ մասով ամրագրված՝ լիցենզավորման հիմնական սկզբունքներից է «լիցենզավորման միասնական կարգի և սկզբունքների սահմանումը», ինչի կապակցությամբ ողջամիտ հարց է առաջանում՝ արդյո՞ք լիցենզավորման ենթակա գործունեության այլ տեսակների պարագայում առկա են լիազորված պետական մարմինների կողմից լիցենզավորման պահանջների և պայմանների համապատասխանությունը պարզելու նպատակով մշտադիտարկումներ իրականացնելու առանձին կարգ սահմանելու օրենսդրական նախադեպեր:
	              Ընդունվել է:
             





 


	1. Անհրաժեշտ է նկատի ունենալ նաև այն հանգամանքը, որ «Կրթության մասին» օրենքի 37-րդ հոդվածի 1-ին մասի 3)-րդ կետում կրթության պետական կառավարման լիազորված մարմնի իրավասությունների մեջ արդեն իսկ առկա է ուսումնական հաստատությունների լիցենզավորում իրականացնելու գործառույթը (որի անբաժանելի մաս է կազմում լիցենզավորման պահանջների և պայմանների պահպանման նկատմամբ վերահսկողությունը), ինչի պարագայում ավելորդ է օրենքի նախագծի 1-ին հոդվածով «Կրթության մասին» օրենքի 37-րդ հոդվածի 1-ին մասում 4.1-4.2-րդ կետեր լրացնելը:

	 Ընդունվել է: 


	1. Բավարար չափով հիմնավորված չենք համարում վերոհիշյալ օրենսդրական փոփոխությունների անհրաժեշտությունը: Օրինակ, նախագծի հիմնավորումից հասկանալի չէ, թե կրթության ոլորտում լիցենզավորման պահանջների և պայմանների համապատասխանությունը պարզելու առկա գործիքակազմը (լիցենզավորված անձանց կողմից լիազորված պետական մարմին ներկայացվող լիցենզիաների հաշվետվությունների վերլուծության արդյունքում խնդիրների բացահայտում, ըստ անհրաժեշտության՝ տեղում ուսումնասիրությունների միջոցով խնդիրների արձանագրում, լիցենզավորման հանձնաժողովում դրանց քննարկում և համապատասխան որոշումների ընդունում) ինչով չի բավարարում լիարժեք վերահսկողություն իրականացնելուն և առաջարկվող օրենսդրական փոփոխություններն ինչպես են նպաստելու ուսումնական հաստատությունների լիցենզավորման գործընթացի արդյունավետության բարձրացմանը:
	          Ընդունվել է:


	5. ՀՀ Վարչապետի աշխատակազմի տեսչական մարմինների աշխատանքների համակարգման գրասենյակ 

	1. ՀՀ կառավարության որդեգրած քաղաքականության համաձայն համապատասխան ոլորտում քաղաքականության մշակումը և վերահսկողության իրականացումը պետք է տարանջատված լինեն, իսկ տարբեր պետական մարմինների գործառութային կրկնորդումները՝ հնարավորինս բացառված: Տվյալ պարագայում «Կրթության մասին» օրենքի 37.1-րդ հոդվածը, «Նախադպրոցական կրթության մասին» օրենքի 26-րդ հոդվածը, «Հանրակրթության մասին» օրենքի 33-րդ հոդվածը հստակ սահմանում են, որ կրթության բնագավառում (բացառությամբ՝ բարձրագույն կրթության) պետական վերահսկողությունն իրականացվում է ոլորտում գործող տեսչական մարմնի կողմից՝ օրենքով սահմանված կարգով: Հարկ է նշել, որ «Տեսչական մարմինների մասին» ՀՀ օրենքի 6-րդ հոդվածի համաձայն տեսչական մարմնի նպատակն օրենքով սահմանված դեպքերում և կարգով իր վերահսկողության ոլորտում անվտանգության և (կամ) օրենսդրության պահանջների պահպանման ապահովումն է, որին համապատասխան, ի թիվս այլ լիազորությունների, իրականացնում է հետևյալը՝ 
· տնտեսավարող սուբյեկտների կողմից Հայաստանի Հանրապետության օրենքների և դրանց համապատասխան ընդունված նորմատիվ իրավական ակտերի պահանջների պահպանման նկատմամբ օրենքով սահմանված կարգով վերահսկողության իրականացումը, ներառյալ՝ օրենքով սահմանված դեպքերում և կարգով ստուգումների իրականացումը.
· ֆիզիկական և իրավաբանական անձանց տրված լիցենզիաներն ուժը կորցրած ճանաչելու կամ դրանց գործողությունը կասեցնելու միջնորդագրերի ներկայացումը լիցենզավորող մարմիններ:
Նույն օրենքի 19-րդ հոդվածը սահմանում է, որ  համապատասխան բնագավառում տեսչական մարմնի ստեղծումից հետո տվյալ բնագավառում վերահսկողություն իրականացնող այլ մարմին գործել չի կարող: 
Հարկ եմ համարում նշել նաև, որ նախադպրոցական, հանրակրթական և միջին մասնագիտական ուսումնական հաստատություններում լիցենզիայի պայմանների և պահանջների պահպանման վերաբերյալ հարցերը արդեն իսկ ընդգրկված են Կրթության տեսչական մարմնի՝ Կառավարության կողմից հաստատված ստուգաթերթերում և տեսչական մարմնի կողմից դրանք վերահսկվում են: Այնուամենայնիվ լրացուցիչ հստակեցման նպատակով Տեսչական մարմինների աշխատանքների համակարգման գրասենյակի կողմից մշակվել և շրջանառվել է  «Կրության բնագավառում պետական վերահսկողության մասին» օրենքի նախագիծը, որով սահմանվում է ուսումնական հաստատությունների կողմից լիցենզիայի պայմանների և պահանջների պահպանման նկատմամբ վերահսկողությունը Կրթության տեսչական մարմնի կողմից:

	          Ընդունվել է:
 


	2.  «Լիցենզավորման մասին» Հայաստանի Հանրապետության օրենքի որևէ մասով նախատեսված չէ լիցենզավորող մարմնի կողմից արդեն լիցենզավորված անձի մոտ վերահսկողական գործողություն կատարելու լիազորություն: Ավելին՝ «Հայաստանի Հանրապետությունում կրթական ծրագրերի իրականացման լիցենզավորման կարգերը, լիցենզիայի ձևերը հաստատելու և Հայաստանի Հանրապետության կառավարության 2000 
թվականի հուլիսի 7-ի N 372 որոշման մեջ փոփոխություն կատարելու մասին» ՀՀ կառավարության 2009 թվականի հուլիսի 9-ի 808-Ն որոշման հավելված 1-ի 5.3-րդ կետը սահմանում է՝ «Լիցենզավորված անձինք լիցենզավորող մարմին են ներկայացնում լիցենզավորված գործունեությանն առնչվող հաշվետվություն տարեկան մեկ անգամ»: Վերոնշվածից հետևում է, որ Լիցենզավորող մարմինը արդեն իսկ լիցենզավորված անձի լիցենզիայի պայմանների և պահանջների պայմանների վերաբերյալ ուսումնասիրություն կարող է կատարել ներկայացրած հաշվետվության հիման վրա՝ լիցենզավորող մարմնում: 

	           Ընդունվել է:



	3. Բավարար չափով հիմնավորված չենք համարում վերոհիշյալ օրենսդրական փոփոխությունների անհրաժեշտությունը: Օրինակ, նախագծի հիմնավորումից հասկանալի չէ, թե կրթության ոլորտում լիցենզավորման պահանջների և պայմանների համապատասխանությունը պարզելու առկա գործիքակազմը (լիցենզավորված անձանց կողմից լիազորված պետական մարմին ներկայացվող լիցենզիաների հաշվետվությունների վերլուծության արդյունքում խնդիրների բացահայտում, ըստ անհրաժեշտության՝ տեղում ուսումնասիրությունների միջոցով խնդիրների արձանագրում, լիցենզավորման հանձնաժողովում դրանց քննարկում և համապատասխան որոշումների ընդունում) ինչով չի բավարարում լիարժեք վերահսկողություն իրականացնելուն և առաջարկվող օրենսդրական փոփոխություններն ինչպես են նպաստելու ուսումնական հաստատությունների լիցենզավորման գործընթացի արդյունավետության բարձրացմանը:

	          Ընդունվել է մասամբ, 
կից ներկայացված հիմնավորման մեջ ներկայացվել են լրացուցիչ հիմնավորումներ օրենսդրական փոփոխությունների անհրաժեշտության մասին, իսկ բերված օրինակի մասով դիտարկումները ընդունվել են և նախագծում կատարվել են խմբագրումներ:  

